
A N O S A. T E R R A 

ú Marqués de Flgmm é dos nosos 
^ I N He por nin lie quitar cousa algunha 

podemos os nacionalistas gallegos sus­
cribir as declaraciós que fizo o ilustre Mar­
qués de Figueroa no mitin maurista e no 
banquete que lie subsiguiu, celebrados n'es-
ta cibdade na derradeíra semana. 

Coma nós quere que se refaga e afirme 
a persoalidade de Galicia; coma nós pensa 
que a variedade interrexional dará por re­
sultado unha España maior; dóese coma 
nós dos males do centralismo. Tampouco 
lie habemos de por reparos—no momento 
de agora—a sua opinión de que o nome de 
nacionalismo apricado ó autual movimento 
de facer respetar a persoalidade gallega, 
pode prestarse a trabucación de conceptos: 
tampouco nós rifamos por cuestións de 
nome. 

Mais ainda; é de xusticia non tomarlle 
contas do por qué, pensando como pensa, 
non fixo declaracións de este xeito desde 
fai vinte anos para acó; noblemente confe-
sóu ter figurado río retablo de Maese Pedro 
onde a rabuñenta pouta do centralismo tira­
ba dos fios que movían a farsa. Acaso o 
Sr. Marqués, como aquel falaba en prosa 
sin sabel-o, era nacionalista sin se decatare 
d'elo hasta o de agora. 

E , por remate, concordamos tainéa co­
ilustre personaxe, en que non sería lóxica a 
pretensión de dinxir ou encauzar esta reno­
vación, esta enorme lazada que fai o desper­
tar da concencia coleutiva de Galicia; a sua 
nobleza oblígao, pra que ninguén recele, 
pra que a grei non treme n'a lembranza e 
na visión dos pastores de antaño que a guia­
ban á un despanadoiro—do que por fortuna 
vaise arredando gracias o esforzó d'unha 
xuventude xenerosa—-á sumarse ó tren en 
marcha da santa liberación, á ese tren que 
xa atopa organizado por outros, e que non 
parará endexamais, porque é aquil tren do 
Progreso que cantón Revilla. 

Non na máquina, Marqués, que non sería 
xusto; no convoyo sí, no esforzó, en dar azos 
pra grande empresa; e si non pode ser, pol-o 
menos—nobleza obliga—-neutralidade, via 
libre. Este tren derrucará e levará por dian­
te, á quen intente detel-o pra lie dar hipó-
cretas consellos, ou pra asaltar o posto da 
direición, como quizaves se demostré en 
Lugo se é que ainda hai valor pra realizar 
certos intuitos que de Madrid anuncian, 
I-este final vai, por certo, coro noso irmán e 
correlixionario o ilustre Marqués de Figue­
roa. 

N O V A S P A U L I N A S 

J N H A d'as cousas mais tristes d'a nosa 
térra son os señoritos, e a cousa mais 

triste dos señoritos é a sua incultura. O se­
ñoritismo chega á costituire un probrema— 
por certo dos mais interesantes—no puxan-
te ideario autual d'a raza, posta de pé n'es-
ta nova cruzada que non é somentes de re-
xeneración coleutiva e de exercicio d'un 
dereito cibdadán, qu'é ademáis de dinidá 
individual, de dinidá d'homes libres e cons-
centes. 

Teñen pra sí os señoritos (e xa o leutor 
terá ollado quén son os que eisí nomeamos) 
que abóndalles o finchamento y-a aparencia 
do traxe—ouh, memoria d'aquel xenial Teu-
felsdrock—, a corbata periposta, o som-
breiro levado con ckü y-as xenuflexiós de 
certo xeito cortesán, pra incorporárense cal 
entidás orgánicas e vivas ó mundo d'a civi­
lización, d'a cencia e do pensamento. A con-
ceución do home moderno, do cibdadano 
verdá, do que axexa dend'a cume do espri-
to, aberto a todol-os ventos as inquietudes 
do sécalo, as manifestaciós do porgreso e os 

derroteiros d'as ideias, está ben por enriba 
d'esa figuranza mesquiña, «térre a térre», 
de «snobismo» valeiro e ridículo mimetis­
mo social, remoíño onde milentas de veces 
s'afogan naturezas de boa cepa e intelixen-
cias que poideran dar froitos d'abondo. Ñas 
cibdades e ñas vilas o señoritismo ten facha 
d'unha praga, mais trascendente do que ó 
pirmeiro ollar pareza, que pide con urxen-
cia, na terapéutica social, antes que outra 
cousa pol-o d'agora, unha profilaxis que 
poña en seguro recado os demáis elemen­
tos coleitivos, librándoos d'un fatal conta-
xio. O señorito é a concreción do simplis­
mo, d'a vulgaridá ribereteira, do engolamen-
to y-os xeitos de simulación, da iñorancia, 
cando, como sucede de cote, fuxe d'as su-
xestiós d'a vida espritoal, das nobres emo-
ciós d'a outa belleza, e vexeta ó marxe de 
todal-as correntes ideolóxicas. Cantas veces 
pode vai en automóvil, mais o seu esprito— 
como dixo un mestre sempre ademirado, 
sempre diño, sempre home—vai a cotío en 
carreta. 

Cada señorito evos, sin él decatárese,-^ 
él sabe ben o qu'é—un enima. Somel|a 
unha eutelequia particularísima, d'un xeito 
específico ó que, de n-o haber iñorado Lei. 
bnitz, dedicáralle todo o senso d'o entornó, 
logo diant'o arcano d'un verme. Ten a inte-
lixencia outusa d'as pedras cheas de voun. 
tade de que n'os fala Schopenhaüer. Pro 
ten ¡qué demo! unha intelixencia. N-o rela­
bro d'a política, como n-o retabro social, 
esa intelixencia istintiva, morta pr'ás outas 
xornadas, ten un pesquis extraordinario. 
En todo istante o señoritismo ten de acollere 
o xeito d'unha comenente e casi xenial pos. 
tura. Onde millor, mais satisfeito se sinte é, 
por exempro, ñas argalladas e ñas enchen-
tes d'os fatos mauristas, non na rexión se-
rea d'as ideas calladas na personalidá do 
xefe máisimo. Os señoritos son os bufos 
d'ocasión, os damiselos que decouran todal-
as solenidades de trangallada e relumbrón. 
As ideias non lies importan un res, porque 
tampouco teñen concencia cibdadán nin 
sentimento d'as responsabridades patrióti­
cas. Están sempre a tono. Hoxe dan vivas ó 
maurismo—en cuyas festas as femias xen-
tís prantan o penacho d'os seus encantos— 
como mañán darían vivas a Lerroux e for­
marían n'un cortexo en que se agallase a 
Marcelino Domingo ou a Cambó. As con­
vicios, calquera qu'elas sexan, son pra éles 
un papel en branco. 

Ese señoritismo, decatado d'a ficción so­
cial, na que toma normas e orientaciós, 
como n'unha escola de mundanidá trunfan-
te, leva, por debaixo d'elegancias narcises-
cas, que até recenden a refinamentos de 
femia d'harén, o istinto ispido, a sensibridá 
tolleita, os miólos valeiros, enferruxados de 
espesa tontería. Non le, non estudia e, o 
qu'inda é peor, non quere estudiar. Arrenega 
d'a cultura como d'unha mala fada que fai 
pensar e que s'atravesa cal un espantallo 
inquietante na vida d'a simpricidá parva e 
necia. Non quere tampouco falar en galego; 
dalle noxo, a él que da noxo oirlle falar o 
castelán, porque n'ó sabe nin o adeprende. 
¿De qué se gaba o señoritismo? A ti, leutor, 
pídoche que alcontres un señorito perifolei-
ro,—d'eses que saúdan as rapazas con moi-
ta argalleiría, con xeito de postiza finura,— 
que teña n'os miólos algunha cousa d'im-
portancia... 

ROBERTO BLANCO TORRES. 

No próisimo boletín falaremos eis-

tensamente do viaxe dos nosos ir-

mans a Barcelona. 



N O S A T E R R A 

A boa nova 

AXIÑA serán espallados por toda Galicia 
os pirmeiros folletos d'unha serie que 

se ven imprentando e que constituirán a 
maneira do idearium do movimento gale-
guista. 

N' eles fálase reflesivamente de cantas 
cuestiós de xeito económico, agrícola, agra­
rio, gandeiro, político, xurídico e histórico, 
afeutan á nosa térra. 

Istes folletos, como xa dixemos, espalla-
ránse por tod'a rexión chegando pirmeira-
mente que a outras mans ás dos nosos ami­
gos e suscritores, 

A mais dos folletos faránse follas, faráse 
un xornal, utilizando—ó mesmo tempo que 
a porpaganda oral contina,—cantos meios 
se teñan imaxinado nos pobos civilizados 
pr'a porpaganda escrita. 

Temos de conseguiré que Galicia enteira 
se deprocate da sua persoalidade e de can­
tos probremas esenciás con ela gardan 
relación. 

Chegóu o instante da loita intensa e rexa 
do apostolado fervente e baril. 

Axiña ollarase que moitos eran homes 
grandes porque nós mantiñámonos axion-
Uados. 

DE ROIMIZ M4RTIIEZ 
^ DOCTOR Rodríguez Martínez, como xa 

é sabido, dou unha conferencia, notabre 
cal o son todal-as suas, no Casino Republi­
cano da Gruña, referinte á posición que ó 
seu xuicio ten d'adoutare o partido repubri-
cano autónomo da cidade herculina respeu-
to ó rexionalismo. 

Por un erro d'axuste quedóu fora de pra-
na o que Uñamos feito sóbor do particular. 

Hoxe xa coidamos que é tarde pra falar 
d'aquela conferencia na que pareznos que 
está ademirabremente eisposto canto fai 
relación c'o repubricanismo e o rexiona 
lismo. 

O Sr. Rodríguez Martínez ven imprentan­
do o seu traballo luminoso—cousa que coi-
damos moi oportuna e intresante—e pol-o 
mesmo cando salla á lus, que será axiña, 
falaremos longamente d'il. 

Abóndenos agora adiantar que o culto e 
elocuente doctor, abogado de todal-as no-
bres causas, coincide c'o que dixo Porteiro 
nas suas conferencias do Circo dArtesanos 
c o programa da antiga Solidaridade Galega 
e con cantas difiniciós teñen feitas as <Ir-
mandades da Fala». 

¡ A D I A A T T I S ! 
Dendes da unión c'o estrano, ni os desordes, 
Nin as revoltas e sanguentos casos, 
Xogos crués de Marte e da Fortuna, 

Acougo nos deixaron. 
O fatal desacertó dos pais nosos. 
Que hoxe tanto nos custa, foi a causa, 
E fai-nos camiñar c'os pés ispidos 

Sobre de vivas brasas, 
Resoan os crarís, o ferro brila, 
O sudor cubre os homes e os cabalos, 
E parece do celta valeroso 

O rostro demudado. 
O estrondoso balvór cada vés medra 
E as xentes se revolven, entendendo 
O termos todo asoballado, fora 

Dos bós o forte peito. 
Nunca tal nesta térra sucederá 
Se a mente dos pasados cavilara 
Que unhos tratos tan torpes á prol sua 

Trairían só a disgracia. 
Non de sangue galaico, tan en balde. 
Se tinxiran os campos de vermello. 
¿Que lugar toparase que non garde 

Dos nosos algún resto? 
Mais a dór, Musa audás, non me renoves, 
Que tempos mais ditosos vendo diante 
Estamos hoxe xa. E n tanto neste 

Dudoso, duro lance, 
O valor e firmeza sosteñamos, 
Que os furiosos trobós non son eternos, 
Nin tampouco ha zoal-o vento sempre 

Sobor dos nosos eidos. 

FLORENCIO VAAMONDE. 

O NOSO A P O S T O L A D O 

SEMENTANDO 
J^EMBRÁDESVOS d'aquel escolante de Me-

diciña, compañeiro de Xerardo en Com-
postela ó cal éste atopa n'unha romería da 
aldea tocando o cornetín n'unha murga pin­
toresca? 

E n'a Casa de la Troya de Lugín—ese 
castelan que sinte mais amores e fai mais 
por Galicia que moitos desleigados esquir-
tores eiquí nados, que moitos fillos da té­
rra? 

Pois é o caso qu'outro escolante que cur­
saba os derradeiros anos de Direito, amigo 
meu, era moi afeizoado 6 diviño Arte, ó 
Arte por excelenza, e gustaba moito de to­
care a gaita na que facía o que quería. 

Fai unhos días qu'eu fun á sua casa— 
unha clásica pausada estudantil—á levadle 
un feixe d'apuntes de certa asignatura da 
carreira. 

Topéino sentado enriba d'o leito—un 
catre fementido e destartalado—entretído 

tañendo o instrumento n'o que tiña postas 
tod-las suas ilusions. 

Mentras ensayaba e adeprendía non séi 
qué tocatas, os libros de texto, apuntes, e 
códigos, repousaban fechados n'unha mesi-
ña de epintado pino.» 

Díxenlle que tocase algo que fose bó, e 
contestóume que en meu honore iba a pro­
bar en compracerme. 

E a seguida tocóu dous ou tres pezas, es-
tranxeiras, «raras», con moito «virtuosis­
mo» interpertadas, facendo na gaita—unha 
gaita preciosa: gayamente vestida de sedas 
—repinicos, pirmores, e filigranas, que mes­
mo daba xenio ouvil-o. 

As dulces notas iban insensibremente me-
téndose na miña alma de impresionabre 
com'un aloumiño, com'unha bendizón celes­
te e inefabre, mais non chegaron a enseño-
reárense d'aquel sagrario. 

Rematado qu'houbo o concertó, díxenll'o 
meu camarada: 

—Abofé qu'eres un gaiteiro ademira-
bre, mais pra sel-o compreto, pra seré un 
músico perfeito e cabal, faiche falla unha 
soia cousa qu'é fácile d'adequirir. 

—¿Qué cousa é esa, hom? ¿Que de certe 
dígoche que intrésame sábela? 

—Pois é ista: Tí tocas a gaita todol-os 
días; tí estuias á cotío música, ¿sabes cal é 
o segredo pra que poidas chegare á seré un 
famoso gaiteiro d'a térra? Que non profanes 
xamáis a gaita con cousas estranas, con 
música eisótica, con pezas d'otros países. 
Tés en palicia música qu'é un regalo, qu'é 
unha ledicia: prautícala n'a tua gaita, e xa 
verás como á volta d'algún tempo dasme as 
mercedes pol-o consello. Na tua vida volvas 
á tocare música estranxeira. Tocar na gaita 
música de fora é un aldraxe pra Galicia, 
unha executoria de cativo gusto, é, final­
mente, unha profanación do instrumento 
meigo que tan axiña «chora como ríe»— 
según dixo Rosalía, a Inspirada—, ainda 
qu'algunhas veces non se sabe si «ríe ou cho­
ra», según lie contestón Aguilera. ¿Com-
prendiche o que quixen decirche? 

—Si , comprendin-o e tés razón que che 
sobra. E u xúroche non volver á tocare nada 
que non sexa única e excrusivamente gale-
go. ¡Non quero profanar a gaita! 

. . . E aquela gaita diviña, aquela gaita ves­
tida de sedas^ que era pra o escolante a 
noiva dos seus amores e das suas ilusións, 
aquela gaita-símbolo, aquela gaita-cetro, 
aquela gaita galega non volverá a salayar 
nin á xemir, á rír nin chorar armoñías eisó-
ticas, líricas, pregarlas, que profanaban noso 
segredo chan... 

ORTIZ NOVO 
(Bibliotegario da Irmandade da Fala de Santiago.) 

Outono, M C M T V I L 



JL N O S A T E R R A 

D O S X O R N Á S D A R E X I Ó N 

BALICIÁ m u BESPÚXÍBSE m SEIIS TIRÍMS 
rexionalistas cataláns dixerón que vi-

rían á Galicia á espertar o rexionalis-
mo galego, i-enlazalo có de Catalunya; e 
xornalistas d'isos que préstanse á calquer 
cousa, falan con Besada e afirma iste que 
na nosa rexión, tan esquecida com'o aldra-
Xada, non síntense ideias rexionalistas,— 
agás qu'entrasen n'ise camiño, Riestra, Be­
sada e Bugallal. 

Os cataláns, novamente, din que virán á 
Galicia co-unha campaña d'afirmazón, e de 
Galicia contéstalles o pobo enteiro, 
a rexión forte, os homes que non 
istán castrados pol-a trinidade do 
caciquismo brutal, qu'agárdanos 
eos brazos abertos, e o escándalo 
entr'os primates do moderno feu­
dalismo, que non logramos ainda 
estermiñar porque nos desxunta-
mos en partidos fraicionarios en 
troques de xuntárenos co-un soio 
ideial, o da redenzón, repordúcesc 
e inventan frases e quites sin orien-
tazón algunha, mais co-a impacen-
cia propia da desesperazón, por-
qu'as pormesas de Cambó istán, 
endeben, en vísporas de seré unha 
encantadora realidade. 

¿Qué faguer?—pensaron os que 
dispoñen das catro porvincias sin 
mais dereitos nin títulos qu'os de 
sostér un caciquismo central horri-
bre, outro peor ñas porvincias e no 
candente nos pobos ruraes.—A paz 
dos nosos distritos háchase amea-
zada, e non hai maneira de contér 
a ameaza. 

E os grandes caciques de Gali­
cia; os que chegaron á ministros, 
mercede os distritos sin alma; os 
que soio lembrábanse qu'eran di­
putados por un distrito galego en vísporas 
da procramazón, falan na Corte eos xorna­
listas, e xa lies din que farán mitins pra 
desvirtuare a campaña dos rexionalistas ca­
taláns, ou conversan outra vez eos rapaces 
de L a Época—son idóneos — decíndolles 
qu'o bloque traballa, que non consentirán 
mais o cuneirismo en Galicia e que—sobor 
todo isto—o caciquismo d'ista rexión é tan 
soio unha lénda fantástica en rexións alleas. 

¡Ben pol-os rapaces de L a Epoca que co-
necen a nosa rexión ademirabremente, e 
mercede á iso non puxéronlle como coleti­
lla a isa conversa unha rotunda negazónl 

E o dito por La Época non nos eistraña. 
¿Cántos miles de pesetas entran naquela 
redaizón como gratificazón, sóidos, etc., dos 

fondos do Estado, pordigados por algunhos 
ou varios dos grandes caciques de Galicia? 
¿Cántas aitas foron donadas a ise xornal por 
Bugallal, Besada, ou Dato? 

En fin, froito do apoucamento da España 
gastada ou dos españoles sin corazón e sin 
cerebro. 

En Galicia non eisiste o caciquismo. 
¿Qu'é isa impunidade qu'envolve a centos 

de corporazóns municipaes, que delinquen 
malversando fondos da Comuna? 

Y A L E N T E S 

k Ráinún Caíanillas, o preúlleltú Has Musas. 

Irmáns: 0 vifío quente da poesía 

ferve ñas cuneas xa. Irnos bebelo, 

que, emborrachados de entuseasmo, arelo 

verbos faguer tolemias na campía. 

Borrachos, sí, y-en sanguiflenta orxía, 

—asaídos leóns, ceibo o cábelo,— 

recubrámol-a térra c' o mantelo 

roxo da rábea de mortal porfía. 

A boca a cunea onde rebrila o viño 

y-a vingadora fouce ao forte brazo, 

arriscados busquémol-o camiño 

que vai d' a libertade ao nobre espazo, 

cantando c' o poeta: «¡Meu carriño!» 

e herrando con él: «Lume no Pazo.» 

GONZALO LÓPEZ ABENTE. 

¿Qu'é ise roubo noxento de cibdadanía os 
galegos, tendo a miles d'honrados veciños 
sin voto, á maoría con nome ou algún ape-
lido que non e d'el e á moitos finados e au­
sentes como eleitores? 

¿Qué son os lumerosos tributos ilegaes 
que cobran os Municipios, sinon froito d'isa 
praga odiosa? 

¿E a bulra ó qu'intenta faguer eleicións, 
xa pechándolle os colexios ou dando por 
feitos algunhos aitos sin habere tal, xa vi­
rando o censo, ou recuando notarios, xa 
mintindo, prendendo, ou movízando forzas 
com'ameaza? 

¿E a fame de xustiza qu'atormenta por 
todol-os rincóns galegos e que demostróu 
tan briiantemente aquela carta maxistral 

que un xuez d'Órdenes (A Cruña) dirixéu o 
señor Lerroux recentemente? 

¿E a sede d'ilustrazón que ten o pobo 
cuias escolas arcaicas, sin material nin edi. 
ficios, son insuficentes pr'o vinte por cento 
dos poboadores da rexión? 

^En nome de quén danse isas tremendas 
labazadas as leies e moi especialmente ás 
d'Asociacións e Reunións? 

En Galicia non hai caciquismo: En Nebra 
regáronse os caminos con sangue de vellos e 

mulleres; en Riós un Segredario 
d"1 Auntamento asesina n'unka en-
crucixada; en Salvatierra mátase 
ñas rúas , Í-en Galicia non aconte­
ce nada; nin estremécese a alma do 
pobo, nin treman as esfeiras do ca­
ciquismo; tan soio retorcese algo a 
cadea formada co-a xente pagada, 
dend'o porteiro do Auntamento en 
adiante; mais ó fin todo arrégrase, 
e fícase en qu'en Galicia non hai ise 
caciquismo de corda e coitelo, ar­
mas antigás; mais sí, de pistola, 
qu'é moito mais radical. 

Na nosa rexión non fálase d'al-
caldadas porqu'estamos acostuma-
dos a recibil-as á cotío en faciana 
propia ou d'algún párente, nin de 
trapacerías, por canto é sistema go-
bernamental. Tampouco aférrase 
ninguén á letra nin esprito da lei, 
porqu'estas istán esquirtas con ou­
tra letra e outro esprito na lexisla-
zón autoritaria: ¡O respeto á lei en 
Galicia e pof os que mandan!... 

j E o cuneirismo! A nosa rexión 
mandóunos sempre o Ministerio da 
Gobernazón un encasilado atro­
fiante. Os homes inservibres foron 
sempre diputados por Galicia, cuias 

aitas eran prodigadas xa entre parentelas 
de títulos de Gástela, xa donadas ñas canas-
telas de boda. 

E Galicia sin faguer unha portesta colei-
tiva sufréu ista praga miserabre do mesmo 
xeito qu'os pobos escravos terman o xugo 
dos seus tiráns. As portestas illadas da 
moitedume, foron afogadas en meio d'es-
panto e terrore, e iste pobo non arela mais 
que un movimento, pra co-un ademán aro-
so acurrunchar os homes caducos e apodre-
cidos pol-a maldade, tirar ó chan as falsas 
estátuas i-erguer a seus fillos honrados e la­
boriosos despois de lograre o reconocimen-
to dos seus dereitos e do seu poder. 

(Do semanario E l Tea, de Vigo.) 



A N O S A T E R R A . 

D E M I N P R A V O S 

UN FEITO HISTÓRICO 
T j l A I unhas datas, un bó irmán, narroume 

o feito histórico que vos vou á contar, 
ainda que non por que vol-o conté, sexa 
contó. 

O feito acontecéu n'un vagón do ferro­
carril de Ferrol a Betanzos, entr'un feixe de 
rapaces non galegos, e un probé paisano 
noso; probé pol-a falla de cartos, e rico 
pol-a intenzón. 

A cousa foi recentemente. Unhos cantos 
rapaces que voltaban con licencia pr'ás 
suas casas, rubiron xuntos á un vagón, e 
cheos de ledicia, cantando e barrando como 
condanados, eisí viñeron até chegar á esta-
zón de Xubia, ond'os fixo calar a persenza 
d'un paisano que co-unha maleta n'unha 
man e un lote na outra, antróuse de rondón 
ond'eles, e dando unhos secos e tristeiros:— 
Bós días,—sentóuse. 

A chegada do intruso foi acollida co-un 
longo silenzo, e unhos lixeiros e malizosos 
troques d'oliadas pol-os rapaces. 

O bo do paisano, prócupado pol-o dór 
que debia levare cravado na alma, á xuzgare 
pol-a sua tristura e algunha qu'outra bágoa 
que rodáballe fazulas abaixo, debilidade 
qu'acochaba baixando a chola com'ollando 
6 chan, non faguía caso, non vía, ou disi­
mulaba, as olladas malizosas dos seus com-
pañeiros de viaxe. 

0 fin, un d'eles, o mais afouto, dirixéu-
lle o verbe en lingoa eistranxeira: 

—Paisano ¿sabe vosté que foi pra nós 
algo eisí com'un dór de moas? 

—¿E por qué, meu amigo?—contestóulle 
o paisano erguendo cachazudamente a chola. 

—Porque non hai cousa pior pra termi-
ñal-a ledicia. Cantábamos todos; entrón vos-
tede, e xa ve, calados como petos. 

—Pois por min que non sexa; canten e 
bailen canto queiran, qu'eu non metereime 
n'iso. 

—Pró home de Deus, si nos tén conta-
xiados co-a sua tristura, e si cantamos van-
nos a sair cantos funeraes. 

—Boeno, fágan-o que queiran—rosmóu 
mais que dixo o paisano. . 

—Si tan siquera volvéramosll'a ledicia ó 
corpo... 

—Non volverán, non. 
—(iFinóulle algún párente? 
—Endeben, non, siñor, non. 
—¿Ten algún doente? 
—Sóbralles a saude á todos. 
—¿Tivo algunha perda d'importanza? 
—Perdas d'importanza tivera, e ficaríame 

^ais do que teño. 
—Logo, ¿ten algunha doenza? 

—No córpo, non. 
—¡Demontres! ¿Onde logo? 
—Na alma. 
—¡Na alma! ¿E vosté onde tén a alma? 
JRironse todos da pergunta, ou millor dito 

da risposta que podía vir, e agardaron are-
losos. 

O paisano pasóu a man do revés por un 
lado e outro do bigote, e dixo: 

— A fé que ponme n'un apuro, mais verei 
de sair d'il. Cando á vosté diríxinll'un al-
draxe, ¿ond'o sinte? 

O interpelado algo amocado pol-a per­
gunta, mais non querendo deixar d'adivertí-
rese á conta do paisano, díxolle: 

—Vexo que vostede é espelido. 
—Hainos mais qu'eu, 
—¿E logo? 
—Qu'outros teñen que xantar na térra 

qu'eu deixo pra non finar de fame. 
—¿Vai pr'América, entón? 
—Vou, si señor; mais roparo que vosté 

debe seré bon home. 
—¿Por que mo di, paisano? 
—Pol-o moito que s'intresa pol-a miña 

vida. 
—jCom'o vexo tan tristeiro! 
—Quéreme poñer ledo, ¿no-é certo? 
— S i en min estivera... 
—Enxergo, e coma non río eu, rinse 

vostedes. Por iso ¡que tales son! 
—Non sexa mal pensado; fálolle con se-

riedade. Eisí que paréceme que por iré 
pr'América non debe peñérese eisí. 

—Si fora eu soio no mundo, pouca pena 
levaba. Teño muller, teño fillos... Ademáis, 
a térra, o amore á térra, tamen pesa... 

—Pois non péselle, que n'hai mal que 
por ben non veña. 

— X a o creio; si fora como vostedes pr'a 
casa. 

—Non, home, non. Ao millor, volta 
d'América co-unhes cantos miles de pesos 
no peto... 

—Ou millor, doenzas no peito. 
— E u pódolle decir d'un do meu pobo 

que foi aló, e voltóu podre en cartos. 
— E de que pobo é vostede? 
—De Fuentemansa somos todol-os qu'-

eiquí irnos. 
—Serán, siñor, sirán. 
—Ademáis—díxoll'o perguntón faguén-

dolle unha seña os compañeiros—, pode 
seré tamén qne dempois de cinco ou seis 
anos por aló, atope ó voltare á casa dous 
ou tres nenos mais. 

Os compañeiros do perguntón ríronse a 
carcaxada limpa, e o paisano quitand'o som-
breiro e pousand'ó ñas rodelas, contestóulle 
sornón: 

—¡Ai o qu'é por ehí non temos pena 
ningunha por ista térra! 

—¿Son bós de convencere? 
—Non siñor, e que temos tomado o acor-

do de todol-os nenos que nascen por ise 
xeito, mandal-os a viviré a Fuentemansa. 

— E por qué ó noso pobo? 
— A i , siñor, por tere alí a costume de 

non perguntarlle os nenos pol-os pais. 

RICARDO CARBALLAL. 

P I N T O R E S D ' A L M A S 

CO seu corazón d'artista 
que en xamáis sintíu envexa, 
porque mira como suas 
as satisfauciós alleas, 
dende Madrí, ende foi nado, 
veu fincar na nosa térra. 

'Prendado dos seus feitizos, 
que engayolan a calquera, 
tanto entrón Galicia n'él 
y-él entrón na alma gallega, 
que hoxe é un dos nosos enxebres: 
galego hastr'as entretelas, 
pois por vocación artística 
chega ó riñón das aldeas 
e vai en busca dos pazos 

S E I I J O R U B I O 

pol o camiño da igrexa, 

e atópase eos romeiros 

cando dan volta da festa, 

y-embóbase eos paisaxes 

que antusiasmado contempra; 

e fiel namorado d'eles, 

así ñas tardes de brétema 

como ñas postas do sol, 

pra telos máis á sua veira, 

cópiaos e lévaos consigo 

co agarimo d'unha ofrenda 

que un forasteiro He ofrece 

á yalma da nosa térra. 

ELADIO RODRÍGUEZ GONZÁLEZ. 



6 NOSA T E R R A 

Seré nazonalista é seré humán 

J^ESPOIS de sofrir aldraxes de tod'los xei-
tos mais que suficientes pra orientar a 

nosa aitividade, ainda hay quen ó falar de 
nazonalismo non quer reconecer compatibi-
lidade no amor á nazón co amor o xénero 
humán: ê como non reconecelo eisí? coma 
sería un egoismo perigoso e despreciabre, 
o amor escrusivo á nazón galega non que-
rendo respetar garimosamente ás demais. 

O amor á nazón e unha virtude primor­
dial coma o amor d'o fogar ou com'a hon­
radez. 

Por iso ó decrararnos nazonalistas, non 
pertendemos impoñernos — nin tampouco 
humillarnos—a ningua outra; e sí conquerir, 
do nomeado Estado Central, unha indepen-
denza relativa proporcional ás nosas nece­
sidades. 

Non esquecendo qu'eisí coma pormeti-
mos donar a nosa vida pr'a defensa do con-
gromerado, ante unha incursión estranxei-
ra, non dubidaremos tampouco en sacri­
fícala en holocausto os intreses d'a nosa 
nazón. Elas o mesmo qu'ás persoas deben 
apricarse a máisima: «Non fagas a outro o 
que non queiras que che fixeran a tí». Eisi 
é com'ó sentimento debe penetrar ñas re-
laciós xeneraes pra purifícalas e pacifícalas, 
pois a paz entre as naciós coma entre os 
individuos e os cidadáns d'un mesmo país 

non pode fundárese mais que sobre o mútuo 
respeto ó dereito de cada un. 

Eiquí diremos com'un gran estadista nor­
teamericano: ningunha nazón habrá mais 
útil qu'aquila que estexa mais saturada da 
idea nazonalista e que realice mais prena-
mente os seus direitos como nazón e os 
seus deberes pra eos seus própeos cidadáns. 
Mais volvamos ó punto de orixen que moti-
vóu istas mal perxeñadas liñas preñadas 
quizáis de moitas trabucaciós, mais ditas con 
toda a miilor intenzón e sinceiridade. 

A concepción d'unha sociedade sin dis­
tingos de nazonalidades somella seré tra­
bucada: p o i d é r a s e comparar con aquila 
outra, d'onde antigos soñadores arelaban 
unha monarquía universal, pensamentos is-
tes que non foi posibre realizare, mais que 
fíxeron tinguir con sangue o universo en-
teiro. 

O probrema non é abolir as nazós nin 
tampouco maldecilas por creeré imposibre a 
sua fusión, senón qu'o mais verdadeiro é 
aproisimalas e facer si se pode por agrupa-
las pacíficamente en asociaciós, cada vez 
mais estensas, até que cheguen a identificá-
rense no mundo enteiro pol-a sua colabora-
zón razonada e conscente. D'outro xeito, 
¡malpocados! 

RAMÓN SÁNCHEZ. 

A L O I T A AVECIÑASE 

P r o i s i m a a s a m b r e l a e n ? ¡ p 
elementos congregados na Asambreia 

celebrada en Santiago con motivo dos 
sucesos de Nebra, v é n d o s e traicionados 
pol-a comisión que fora nomeada pra redai-
tal-as bases, teñen mentes de volvérense a 
xuntar en Vigo, en compaña d'outros va-
iosos elementos mais. 

N'isa Asambreia na que tomarán parte 
Cambó ou algún repersentante seu en nome 
dos rexionalistas cataláns, agrarios, solida-
rios, Irmandades da fala, e todos aquiles que 
comulgan co-iste san movimento rexionalis 
ta, aporbarán unhas bases pr'a loita d'elexir 
deputados, sin mais compromiso qu'o de 
loitar todos xuntos até saír vencedores, 

Poñémol o en conecimento dos caciques, 
non pra que porpáranse pr'a loita, sinón 
pr'asistire os seus funeraes. ¡Tempo era, 
condanadosl... 

0 laberquismo caciquil 
^^NDAN moitos caciques ruis por ises po 

bos de Deus poñendo medo á algús 
amigos, con andrómenas e falsedás. 

D'ises caciques hainos que chegan á dê  
cire que nós iremos á facer as porpagan 
das do brazo d'eles. 

(7 FOLLETON DE «A NOSA TERRA» 

CEBTÁME DE «MARUXÁ» 

mas, 
(APUNTES PRA UN ESTUDIO) 

todol-os xéneros, pulsa todal-as cordas da 
lira, até a torva das supremas xenreiras, 
Cabaniilas "bebéu as augas da inspiración 
ñas mesmas fontes que os grandes vates do 
noso renacimento primeiro, e zügóu, como 
abella de milagre, en todal-as froles da raza, 
pra darenos a ofrenda da mel hymeta que 
arelábamos. Pro soupo evolucioar c'os tem-
pos, pra faguerse moderno, novo no vello e 
vello no novo, que é seré contemporáneo 
de cada día pra sempre, trocándose no pri­
meiro poeta da Raza, pol-a forma e pol-o 
fondo, pol-os grandes recursos que acertóu 
a sacare do noso idioma, ñas suas bentas 
mans Cal un órgano que tan axiña deixa 
ouvir os rexistros feituquiños, doces, mimo­
sos, com'as voces graves, e os berros irtos, 
bruante.s, feros. 

Lembrádevos dos versos do «Meu Carri-
ño» — hinxelos, motivos, que envolven sua 
grandeza na homildá, com'os reges d'auga 

cristaiña que a invernía troca en fervenzas— 
irmáns dos millores de Gabriel e Galán, de 
musicalidade nunca superada: 

/ O de eixo de ameneiro 
y-os canisos de sanguino! 

amor de carreteiro! 
¡Meu carriño cantareirol 

¡Meu carr iño! 

Lembrádevos d'aquel romance cMeus ir­
máns» que poderíamos coidar arrincado 
d'un libro do Santo de Asis. 

¡Rayóla, xirón e verso, 
todos sodes meus i rmáns ! 

Ouvide o vento mareiro, «tráxico e bru-
ante cal os malditos caciques que asoballan 
nosa térra» que fai tremar o endecasílabo 
libre de «A traxedia das follas». 

como pan tásmas 
de antigos frades, en medosa noite, 
da igrexa en tér ra no desfeito coro, 
na veiramar, os altos pinos fungan 
o responso da mor te da campía. 

Istes versos érguense á outura dos mais 
inspirados de «A Visión de Fray Martín» 
de Núñez de Arce. 

Cabaniilas, o grande, o inmenso Cabani­
ilas—pois eiquí desexamos choer noso tra 
bailo—amostra á costa do seu xenio que o 
galego serve pra espresare todol-os matices 
do sentimento e todal-as facianas do pensa-
mento, abrindo diante os olios da xuventude 
un novo hourizonte lumioso... A Galicia 
d'agora ten xa o poeta que percisaba: 

sin mais alcuño ni-achego 
gallego .. ¡soyo gallego! 

O poeta primeiro da térra que chega a 
y-alma das cousas pol a escadiña das sotiles 
delgadeces da estética moderna; poeta do 
xeito d'aqueles cantados por Shiller pra 
quenes Deus, ó repartir o mundo antr'os 
homes, reservóulles o ceo xa que iles ocu 
pados na conta das estrelas esquencéronse 
d'asistire ó reparto terreal. C o que temos 
dito que Cabaniilas é probé. 

...¿Virá tral-o poeta grande, o gran pro 
sista a quen todo He porpara adveniniento. •• 
Idioma que cal o galego serve coma nin* 
gún—agás o italián—pra o verso, ¿non tsfl 
que serviré inda millor pr'a prosa? 

X 



NOSA T E R R A 

Koti o creades. Os caciques acochados 
lama dos seus vellos vicios, minten 

coma cochos. O dominio dos caciques no-
jcentos está contado. 

g a sua cativeza é tanta que, inda á hora 
morrer, á hora de daren as boquedás, 

cando ninguén minte, eles minten e chufan 
coma condanados. 

Chegou o instante da morte dos partidos 
jo turno e de todol-os pulpos e tearañas 
^apretadoras do maldito taboado da farsa 
que asoballan a cibdadanía e a soberanía 
galegas. 

Amigos nosos: fe, esperanza e vountade. 
Que non haxa desalentos. Despreciai par­
vadas de ruin lei. Os césares de doublée e 
de cirolas na y-alma, que tiñan comesta coa 
trilla das suas cativezas a libertada de vilas 
e aldeas, xa non terán mais poder. O poder 
é noso. Axiña verédelo. 

Charlón e Hsrmida 

TsTOS enxebres autores e altores, deron 
unha función o domingo antederradeiro 

no Circo de Artesanos pr'á que foron invi­

tados pol-a direitiva da nomeada sociedade 
e demais istá o decire que ficaron a gran 
outura nos diálogos «O manciñeiro», «Trato 
a cegas», e no monólogo «O vello paro-
leiro.» 

Istos condanados de rapaces, non soio 
eispoñen as costumes da nosa térra, sinon 
que anuncian o que ten de vire. Aquela cal­
da da casa sobor do Tio Merexildo en «O 
manciñeiro», non temos dúbida algunha de 
que foi pr'anunciare a calda prólsima da 
casa dos caciques. ¿E a do bigote? Ai , ¡a do 
bigote! é pra qu'os políticos manciñeiroá 
embaucadores e ladrons do noso pobo, 
digan pr'o seu chaleque:—A ise, caeull'o bi­
gote, pr'ó qu'é á nós, a nós, vainos a cael-o 
pelo! 

¡Ben por Charlón é Hermida! 

Penelrando. 

CALVO Sotelo ó persentare o coro Cánti-
gas e Aturuxos en Madrí, adicóulle un 

canto a Galicia, moi fermoso como feito 
por il. Mais cantóulle á Galicia humilde, 
n'istes tempos de loita nos que latexa unha 
forte rebeldía, e o seu canto... ¡canto malofoil 

¡Por Deus, Calvo Sotelo, non loite por 
quitárelle ise patrimonio ó autore de. «Mu­
ros de Oro»! 

• • • • 

Tan fonda e tan intensa vai a seré a nosa 
porpaganda pra tumbal-os caciques, e tal é 
o medo e o terrore que d'iles apoderóuse, 
que até os Césares—non-os Augustos—tre­
man como tremaban os veciños de Betanzos 
cando Betanzos ardéu. 

>: :•: >: 
Benavides, o pasante de Bugalla!—¡arre-

négote demo!—, perguntaba no Diar io de 
Orense'. ¿A qué vienen los catalanes a Ga­
licia? 

Home, ¡non sexa parvo!, á deixare 6 seu 
amo e siñor, de pasante á millor vida polí­
tica: a vida política de acougo perpétua qu'é 
onde debéu estar sempre. 

>: >: >: 
Picorete anda en busca de ramos que te­

ñen vellas virtudes, pra faguer un novo lar 
rexionalista. 

Iste Picorete no-as pensa. Non pode ne­
gare qu'é un persoaxe de cine. ¡Miren vos-
tedes que buscare ramos pra faguer un lar, 
n'iste tempo en que non teñen follas!... 

L I T . E I M P . R O E L . - C O R U N A . 

Cando vosté percise o S E L L O Y E R 
non pida xamais un sello pr' o DÓR D E C A B E Z A , porqu' eisí quen lio venda, fica en libertade de darlle calquer sustituto 
ou imitazón, razón pol-a qu' en moitos casos non daránlle o único e lexitimo S E L L O Y E R , e sí outro calquera, cuios 
efeitos serán sin valore, e non donaránlle o alivio que percisa. 

Pida, eisixa vosté sempre o 

S S H i Z L i O 

que cura coma non hai porparado qu' o asomelle o DÓR D E C A B E Z A , DORES R E U M A T I C O S , G R I P P E , DÓR D E 
MOAS E D E OUVIDOS e toda eras de dores nerviosos. 

Gaixa co-un sello, soio costa 30 CÉNTIMOS. 

Caixa co-unha ducia de sellos, 3 P E S E T A S . 

D E V E N D A E N T O D A L - A S F A R M A C I A S E DROGUERÍAS 

Q 

Faise c á r r e g o de toda 
eras de traballos g r á ­
ficos, en imprenta, lito­
g ra f ía e fotograbado, 

ansí coma sellos tie 
caucho 

A Papeleira Galega 
FÁBRICA DE B O L S A S D E P A P E L 

DE TODAS ORAS 

G R U Ñ A B . A R R E R A , 7 FOTOGRABADO 

- O 

P O E S Í A S 

R a m ó n C a b a n í l l a s 

De venda en todal-as l i­
brerías e na adeministra-
rón d'A Nosa Terra. 

Prezo: 1'50 ptas. 

PRÁBICA MECÁNICA 
:-: DE CALZADO :-: 

— DE 

A N X E L S E N R A 

R Ú A X U A N FLÓREZ 

Depósito: Cantón Grande, 15 

A C H U Ñ A 



A J S T O S A T E R R A 

( 8 . en C . ) 
M A L A G A 

Cosecheiros, esportadores de viños seleitos 
da España, oxén, anisados, ron, coñac, etc. 

Son os únicos donos das marcas do moito 
creto e sona chamadas 

ANÍS D O U S M O N O S 

R O N LA LUCÍE 

O X É N S U P E R F I N O 

Pra encargos, na Cruña, rúa do Orzán, 144 

Automovilistas: 
As mais fortes, millores e 

mais económicas cubertas, 
son- as 

«^^^s 

Depósito xeneral en Galicia. 

Real, 20 - - A Crufia 

BALDOMIR 
Pórase axiña a venda unha nova co-

leición de melodías inspiradas en poesías 
de Rosalía, Curro?, Cabanillas e Rey 
Soto. 

X, A B R E G O S : 
Si queredes encoutar a peste das patacas, 

vacólos (vides), hortalizas, etc., e doblar a 

SrtreXS^TO DE COBRE 
Pedide prezos e condiciós ós 

Grandes itacfc de Ferretería, Yidros e Finta 
D E 

Romero Hermanos 
Concepción Arenal, 1 e 3; Iglesia, 90 e 92, 

e Canalejas, 77 

F E R R O L 

H. LA PALOMA 
— DE -

Ramón Morandeira 

Este espréndido estable cimento, si­
tuado no mais céntrico da poboación, 
axeitado á outura dos millores da sua 
eras, conta con espazosas e aireadas ha-
bitazons, boa e abundante mesa, un ser-
vizo puntual i esmerado, e asistenza fa­
cultativa pol-o enxebre e renomado dou-
tor A. Otero. 

Fonte de San Antón, 20 - Santiago 

L E U T O R E S : 
Quen queira ter un traxe bóo e xeitoso, e 

que lie coste pouco diñeiro, qu'ó faga na xas-
trería de 

Xosé Várela 

C I R C O , 1 6 - B A I X O - V I G O 

ÚmU DE B I S E L A R . GRABUR 
E D E C O R A R C R I S T A L 

—-ÍXKÍ— 
Espellos de Venecia e de tocador, lisos « 

biselados. 
Rótulos grabados e vidreiras artísticas. 
Lúas de grandes tamaños e grosuras. 
Vidros impresos e de todal-as eras. 
Baldosas pra pisos. 

Narciso F . Pereira 
ORZAN, 76 E SOCORRO, 37 E 39 

A CRUÑA 

Farmacia úa Silva 
PATENTES N A Z O N A L E S l-ESTRANXEIRAS 

SURTIDO GOMPRETO 

Silva - A Cruña 

Os esquisitos V I Ñ O S do 

YALLEDE MONTERRE! - O r a s e 
v é n d e n s e na rúa da Franxa , 41 

Probádeo, os que gustedes d'un bon vino de mesa. 

NA Z O N A L I S M O G A L L E G O 
A NOSA: A F I R M A C I O N R E X I O N A L 

{f¡.* E D I C I O N ) 
Libriño beu imprentado nos modernos talleres da 

«Voz de Galicia» con xuicios e opiniós de Rodrigo Sanz 
Porteiro, Banet, Fontenla, C alvo, Casares, etc., por An­
ión Villar Ponte. 

Véndese a 50 céntimos.— Os pedidos faránse 6 auto-
re, no Regó d'Auga, 4-1.° — Gruña. — Os snscritores 
d'este boletín pbderán adquirilo á mitade do prezo sing­
lado. 

C d P A G N I E G E N E R A L E T R A N 8 A T L A N T I 0 U E 
V A P O R E S C O R R E O S D E G R A N V E L O O I D A D E 

SERVICIOS D I R E I T O S D E N D E O PORTO DA CRUÑA 

L I N E A X)E H A B A N A £ V 3 C R A G R Ü S 

Prezo en terceira á Habana . 
» » Yeracrús. 

Ptas. 298'60 
* 313'60 

Facilítanse billetes de ferrocarril da Habana a Santiago de Cuba pol-o prezo de Ptas. 35. 
Os emigrantes e todol-os equipaxes, son levados a bordo por conta da Compañía. 
Para toda clás d'informes sóbor de datas de saída, precios do pasaxe e tipos de flete, dirixirse ó seu Consignatario 

1>• STlcaiidro Fariña 

Rúa de Compostela, esquina á Praza de Lugo 

NOTA. —̂ Quedan sin éfeito todal-as tarxetas de visita, pois non se deixa entrare a bordo. 


